
Da Snowman
Whit can we rig da snowman wi?

Whit can a snowman wear?

He canna wear buits among da snaa

He canna wear breeks or socks avaa

His airms is short an his head laek a baa

Oh whit can a snowman wear? 

Guy

We’re makkin a guy for Bonfire Night.

Whit can we pit on da guy?

A pair o owld breeks wi rivven knees

A gansey o Dad’s, aa clerted wi grease

Dat mittens at stinks laek aald blue cheese

Weel – hit’s only ta pit on da guy!

rig - (to) dress; buits/böts – boots; breeks – trousers; avaa - at all;

rivven
 - torn; gansey - thick jumper; clerted - besmeared

My auntie haes claes at she’s keepit for years

For guizin, an actin in plays

Dey bide in twa suitcases under her bed

An dey sood juist be dumpit, she says.

But oh what a fun dey ir ta wear 

You never wid guess what we fin in dere

We hae fashion parades at da tap o da stair

In da funniest kinds o claes!

Der hats wi fedders, an breeks wi flares 

Der a great muckle goonie aa covered wi stars

An frilly white peenies an lang pink draaers.

Der a policeman’s kep an a cowboy hat

An a muckle sombrero bruckit flat.

An strings o beads in a cairdboard box. 

Der a lang sylky froak in white an green

An da horriblest gansey at ever wis seen

An der far far mair! We hae a great fun.

Noo can you imagine a suitcase laek yon?

Laureen Johnson

sood – should; fedders – feathers; glivs – gloves; recks – reaches;

oxters – armpits; goonie – nightie; peenies – aprons; 

draaers - long underpants; bruckit - squashed, crushed;

graavits - thick scarves; sylky – silky; froak - dress, frock
Grammar point (poems 1 & 3):

mittens at stinks



…which stink
claes at she’s keepit for years

…that she’s kept
horriblest gansey at ever wis seen
…that ever was seen
Examples of the Shetland relative pronoun ‘at’, meaning ‘which’ or ‘that’.

♫ LISTEN TO THIS POEM ON-LINE AT THE SHETLAND FORWIRDS WEBSITE: http://www.shetlanddialect.org.uk/learning
Item 33, Gaer Box

